
INNOVATSION YONDASHUV 
ASOSIDA TALABALARNI 

MUHANDISLIK FAOLIYATIGA 
TAYYORLASH PEDAGOGIK 

MUAMMO SIFATIDA
Hamraqulov Yorqin Murtazaqulovich

Jizzax politexnika instituti
“Transport vositalari muhandisligi” kafedrasi assistenti

Annotatsiya: Innovatsion yondashuv asosida talabalarni muhandislik faoliyatiga tayyorlashning dolzarb muammolari 
tahlil etiladi. So‘nggi yillarda ta’lim tizimida amalga oshirilgan islohotlar, ta’limni rivojlantirishga qaratilgan Prezident 
farmonlari va qarorlari hamda ularda belgilangan vazifalarni amalga oshirishga yo‘naltirilgan ilmiy tavsiyalar yoritiladi. 
Bo‘lajak muhandislarni muhandislik faoliyatiga tayyorlashning pedagogik jihatlari, xorijiy tajribalar hamda mavjud muam­
molarning kelib chiqish sabablari ochib beriladi.

Kalit so‘zlar: ta’lim, innovatsionlik, innovatsion yondashuv, modernizatsiya, muhandislik faoliyati, innovatsion fikrlash, 
innovatsion tizimlar, innovatsion faoliyat.
Abstract: The current problems of preparing students for professional activity based on a creative approach are ana­
lyzed. Reforms in the education system in recent years, presidential decrees and decisions aimed at the development of 
education, as well as scientific recommendations directed at solving the identified tasks are considered. The pedagogical 
aspects of preparing future engineers for professional activity, foreign experience, and the causes of existing problems 
are revealed.

Key words: education, creativity, creative approach, modernization, professional activity, creative thinking, innovative 
systems, innovative activity.
Аннотация: Рассматриваются актуальные проблемы подготовки студентов к профессиональной деятельности на 
основе творческого подхода. Освещаются реформы системы образования последних лет, указы и постановления 
Президента, направленные на развитие образования, а также научные рекомендации, ориентированные на 
решение поставленных задач. Раскрываются педагогические аспекты подготовки будущих инженеров к профес­
сиональной деятельности, зарубежный опыт и причины возникновения существующих проблем.

Ключевые слова: образование, творчество, творческий подход, модернизация, профессиональная деятель­
ность, креативное мышление, инновационные системы, инновационная деятельность.

KIRISH
So‘nggi yillarda ta’lim tizimi va shu sohadagi jahon taraqqiyotining umumiy tendensiyalarini hisobga olgan 

holda ta’limni modernizatsiyalashga bo‘lgan qat’iy talab bilan tavsiflanadi. Respublikamizdagi ta’lim tizimini 
isloh qilishning eng muhim bosqichi mamlakatimizning Boloniya jarayoniga qo‘shilishi va buning natijasida 
respublikamizning ikki bosqichli oliy ta’lim tizimiga o‘tishi bo‘ldi. So‘nggi paytlarda ish beruvchilar tomonidan 
mutaxassislarga qo‘yiladigan talablarning sezilarli darajada oshganligi, oliy ta’limning “ixtisoslashtirilgan” ta’lim 
standartlariga muvofiq tor doirada yo‘naltirilgan bilim, ko‘nikma va malakalar miqdoriga bo‘lgan talabning 
bugungi kunda yanada ortishiga olib keldi. Ilm-fan va, ko‘proq, ishlab chiqarish uchun turli xil muhandislik 
faoliyati turlarini biladigan, yuqori ma’lumotga ega, boshqaruv, aloqa, o‘z-o‘zini tarbiyalash madaniyatiga ega, 
mutaxassislikning tegishli sohalarida amaliy bilimlarga ega, tabiati va mazmunini o‘zgartirishga tayyor bo‘lgan 
mutaxassislarni tayyorlash oliy ta’lim muassasalari oldida turgan muhim talablardan hisoblanadi.

Respublikamizda so‘nggi yillarda bo‘lajak muhandislarni tayyorlash sifatini yangi bosqichga ko‘tarish, 
talabalarni muhandislik faoliyatiga yo‘naltirish va oliy ta’lim muassasalarida ta’lim jarayoniga innovatsion 
yondashuv asosida professional kadrlarni tayyorlash bo‘yicha keng qamrovli chora-tadbirlar amalga oshirilib, 
muayyan natijalarga erishilmoqda. O‘zbekiston Respublikasi oliy ta’lim tizimini 2030-yilgacha rivojlantirish 
konsepsiyasida, jumladan, “…dars mashg‘ulotlari bo‘yicha talabalar fikrini o‘rganish (feedback) hamda o‘zaro 
tashrif (peer review) tizimini barcha oliy ta’lim muassasalari o‘quv jarayoniga tatbiq etish va shu asosda talaba­



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

580

2026-yil, aprel, 4(1)-son

larga ta’lim xizmatlari ko‘rsatish sifatini yaxshilab borish; oliy ta’lim muassasalarida ta’lim, fan, innovatsiya va 
ilmiy tadqiqotlar natijalarini tijoratlashtirish uzviy bog‘liqligini nazarda tutuvchi “Universitet 3.0” konsepsiyasini 
bosqichma-bosqich joriy etish” muhim vazifa sifatida belgilab berilgan.

Jahondagi oliy ta’lim o‘quv-tarbiya jarayonini innovatsion yondashuv asosida boshqarish asosida bo‘lajak 
muhandislarning muhandislik tayyorgarligini rivojlantirish masalasi dolzarb vazifalardan biriga aylangan. 
Zamonaviy oliy ta’lim tizimini innovatsion yondashuv asosida o‘quv jarayonini tashkil qilish mexanizmlarini tako­
millashtirish va ularni innovatsion muhandislik tizimlari asosida amaliyotga tatbiq etish talab etiladi. Muhtaram 
Prezidentimiz Shavkat Miromonovich Mirziyoyev tomonidan so‘nggi yillarda barcha sohalar qatori oliy ta’lim 
tizimi sohasini tubdan isloh qilish, raqobatbardosh kadrlarni tayyorlashga, oliy ta’lim tizimiga rivojlangan xorijiy 
mamlakatlar tajribasini tatbiq etishga alohida e’tibor qaratila boshlandi. Oʻzbekiston Respublikasi Prezidentining 
2017-yil 20-apreldagi “Oliy ta’lim tizimini yanada rivojlantirish chora-tadbirlari to‘g‘risida”gi PQ-2909-son qaro­
rida1 o‘z ifodasini topgan.

Qolaversa, “O‘zbekiston Respublikasi oliy ta’lim tizimini 2030-yilgacha rivojlantirish konsepsiyasi”da ham 
oliy ta’lim tizimini zamonaviy talablar asosida isloh qilishga alohida to‘xtalib o‘tilgan. Mazkur hujjatda “oliy ta’lim 
bilan qamrov darajasini oshirish, xalqaro standartlar asosida yuqori malakali, innovatsion va tizimli fikrlaydigan, 
mustaqil qaror qabul qila oladigan kadrlar tayyorlash, ularning intellektual qobiliyatlarini namoyon etishi va 
ma’naviy barkamol shaxs sifatida shakllanishi uchun zarur shart-sharoit yaratish” strategik maqsad sifatida 
belgilangan. O‘quv-tarbiya jarayonini yanada rivojlantirish va zamonaviy talablar asosida takomillashtirishga 
qaratilgan yuqoridagi hujjatlarning barchasida ta’lim va tarbiya tizimiga yangiliklarni kiritish, innovatsion g‘oyalar 
asosida fikrlaydigan yoshlarni tarbiyalash, xorijiy tajribalarni o‘zlashtirish, ijodiy yondashuvlarni qo‘llab-quvvat­
lash, ta’lim turlari o‘rtasidagi integratsiya jarayonlarini kuchaytirish bilan bog‘liq umumiy jihatlar mavjud.

Hozirgi kunda respublikamizda barcha sohalar qatorida oliy ta’lim muassasalarida o‘quv jarayonini takomil­
lashtirish va raqobatbardosh kadrlar tayyorlash sifatini yaxshilash, xalqaro tajribalar asosida malakali mutaxas­
sislar tayyorlash uchun zarur shart-sharoitlarni yaratish, har bir oliy ta’lim muassasasini jahonning yetakchi oliy 
ta’lim muassasalari bilan yaqin hamkorlik aloqalarini o‘rnatishi, o‘quv jarayoniga xalqaro ta’lim standartlariga 
asoslangan ilg‘or pedagogik texnologiyalar, o‘quv dasturlari va o‘quv-uslubiy materiallarni keng joriy qilish, tala­
balar va pedagog kadrlarning zamonaviy kasbiy bilimlari va innovatsionlik qobiliyatlarini rivojlantirishga alohida 
e’tibor qaratilmoqda. Oliy ta’limda o‘quv jarayonini innovatsion yondashuv asosida tashkil etish deganda ta’lim 
jarayoni subyektlari o‘rtasidagi munosabatlarda muloqotli maqsadlarga erishish uchun muhandislik muammo­
larini hal etishda innovatsion fikrlash orqali real, nostandart metodlarni namoyon qiluvchi ijobiy xatti-harakatlarni 
tavsiflovchi qobiliyat tushuniladi. Innovatsionlik kundalik professional faoliyatga ko‘proq kiradi va nafaqat yakka 
tartibdagi korxonalarning, balki mamlakat iqtisodiyotining raqobatbardoshligini rivojlantirish uchun asos bo‘lib 
xizmat qiladi [1].

Yevropa zamonaviy ta’lim muhitida yetakchi o‘rinni muhandis kadrlarni tayyorlash egallab kelmoqda. 
Bugungi kunda innovatsion yondashuvga asoslangan ta’limni amalga oshiruvchi muhandislik faoliyati yakuniy 
natijaga – kompetensiya bilan o‘lchanadigan bitiruvchilar faoliyatining sifatiga qaratilgan o‘quv jarayoni struktu­
rasini shunday tashkil qilishni nazarda tutadi. Bo‘lajak muhandislarni muhandislik tayyorlash uchun yangi avlod 
ta’lim standartlari tahlili shuni ko‘rsatadiki, oliy ta’lim mazmuni allaqachon bitiruvchilarning muhandislik-kon­
struktorlik kompetensiyalarini shakllantiradigan fanlarni o‘z ichiga oladi, ular fanlararo, yaxlit xususiyatga ega 
bo‘lib, bu talabalarni muhandislik faoliyatiga tayyorlashga imkon beradi.

Oliy ta’lim muassasalari bitiruvchilarining muhandislik tayyorgarligiga, shu jumladan muhandislik-konstruk­
torlik kompetensiyalariga bo‘lgan zamonaviy talablar ta’lim tizimining yaxlit yakuniy natijasiga erishishni nazarda 
tutadi, bu esa bitiruvchilarda umumlashtirilgan bilim va ko‘nikmalar, shaxsiy qobiliyatlar birligi sifatida asosiy 
muhandislik-konstruktorlik kompetensiyalarini shakllantirish uchun muhim vazifa hisoblanadi.

MAVZUGA OID ADABIYOTLAR SHARHI
So‘nggi yillarda yetakchi xorijiy mamlakatlarning ta’lim tizimida talabalarda innovatsionlik sifatlarini rivojlan­

tirish masalasiga alohida e’tibor qaratilmoqda. Buni Bronson, Merriyman – 2010-y., Ken Robinson – 2007-y., 
Fisher, Frey – 2008-y., Begetto, Kaufman – 2013-y., Ali – 2011-y., Treffinger – 2008-y. va boshqalar tomonidan 
olib borilgan ko‘plab tadqiqotlar va ularning natijalaridan ko‘rish mumkin.

Ta’lim tizimini tashkil etuvchilar har yili ta’lim muassasalarida yuqori samaradorlikka erishishga e’tibor 
qaratadi. Ana shu maqsadda o‘quv dasturlari ishlab chiqiladi, yangi o‘quv darsliklari yaratiladi. Bu esa ham tala­
balar, ham o‘qituvchilarning muhandislik jihatdan o‘sishiga yordam beradi. Olib boriladigan amaliy harakatlar 
talabalarning yutuqlarga erishish, olg‘a intilishga bo‘lgan ehtiyojini muayyan darajada yuzaga keltiradi, ularning 
muhandislik qobiliyatlarini rivojlantirishga yordam beradi.

1	 Oʻzbekiston Respublikasi Prezidentining 2017-yil 20-apreldagi “Oliy ta’lim tizimini yanada rivojlantirish chora-tadbirlari to‘g‘risida”gi 
PQ-2909-son qarori: https://lex.uz/uz/docs/-3171590



AKTABGACHA VA
AKTAB TA’LIMI

AKTABGACHA VA
AKTAB TA’LIMI

581

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, aprel, 4(1)-son

Dars mashg‘ulotlarining avvaldan rejalashtirilishidan voz kechish, talabalarda tanqidiy va innovatsion 
fikrlashni rivojlantirishga, ijodiy fikrlashga, yangi g‘oyalarni o‘ylab topishga majbur qilish ta’lim olishga bo‘lgan 
munosabatni o‘zgartirishga, ularni yutuqlarga erishishda rag‘batlantirishga xizmat qiladi. Asosiy omil sifatida 
innovatsionlik namoyon bo‘ladi.

Shaxsda innovatsionlik sifatlarini rivojlantirish jarayonining umumiy mohiyatini to‘laqonli anglash uchun 
dastlab “innovatsionlik” tushunchasining ma’nosini tushunib olish talab etiladi. Ken Robinsonning fikriga ko‘ra, 
“innovatsionlik – o‘z qiymatiga ega original g‘oyalar majmui” Azzam – 2009-y. sanaladi. Gardner esa o‘z tadqiqot­
larida innovatsionlik tushunchasini shunday izohlaydi: “innovatsionlik – shaxs tomonidan amalga oshiriladigan 
amaliy harakat bo‘lib, u o‘zida muayyan yangilikni aks ettirishi va ma’lum amaliy qiymatga ega bo‘lishi lozim”.

1-rasm: Innovatsion yondashuvning asosiy shakllari

TADQIQOT METOLOGIYASI
Tadqiqot jarayonida ma’lumotlar kompleks yondashuv asosida yig‘ildi va tahlil qilindi. Dastlab, muammo 

mohiyatini aniqlash maqsadida ilmiy-pedagogik adabiyotlar, xorijiy va mahalliy tadqiqotlar hamda me’yoriy-
huquqiy hujjatlar kontent-tahlil usuli orqali o‘rganildi. Empirik ma’lumotlar oliy ta’lim muassasalarida tahsil 
olayotgan talabalar va professor-o‘qituvchilar o‘rtasida o‘tkazilgan so‘rovnoma, intervyu hamda kuzatish metod­
lari asosida to‘plandi. So‘rovnomalar orqali talabalarining innovatsion fikrlash darajasi, muhandislik faoliyatiga 
tayyorgarlik ko‘rsatkichlari va ta’lim jarayonidagi ishtiroki aniqlab olindi. Kuzatish jarayonida esa innovatsion 
yondashuv asosida tashkil etilgan dars mashg‘ulotlarining samaradorligi monitoring qilindi. Olingan ma’lumot­
lar miqdoriy va sifat tahlili usullari yordamida qayta ishlanib, taqqoslash, guruhlash va umumlashtirish metod­
lari orqali tizimlashtirildi. Natijalarni ishonchliligini ta’minlash maqsadida ularning o‘zaro mosligi va takroriyligi 
tekshirildi hamda yakuniy xulosalar chiqarishda analitik yondashuvdan foydalanildi.

TAHLIL VA NATIJALAR
Innovatsionlik bu – shaxsning yaratuvchanlik, ijodkorlik hislatlari bilan bog‘liq ko‘nikmalar majmui sifa­

tida namoyon bo‘ladi. Innovatsionlik shaxsni yaxlit holda yoki uning muayyan xususiyatlarini tavsiflaydi. Tala­
balarning ijodkorligi va innovatsionligi tafakkur va muloqot qilishlarida, hissiyot va tuyg‘ularida, turli faoliyat 
turlarida o‘z aksini topadi. Innovatsionlik iqtidorning muhim omili sifatida ham namoyon bo‘ladi. Innovatsionlik 
o‘z ichiga mavjud muammolarga nisbatan yuqori darajadagi sezgirlik, intuitsiya, natijalarni oldindan ko‘ra bilish, 

fantaziya, tadqiqotchilik va refleksiyani qamrab oladi. Qo‘yilgan vazifaga faqatgina innovatsion ta’lim metodi­
kasini maqsadli holda olib borish bilan erishish mumkin, bunda pedagogik jarayonning har bir ishtirokchisiga 
yangi bilimlarni tushuntirish, yaratish va undan samarali foydalanish uchun sharoit yaratishga imkon beradi. 
“Bugungi kunda innovatsion mutaxassislarni shakllantirish zamonaviy jamiyat ta’lim tizimining asosiy vazi­
falaridan biridir. Aynan shuning uchun ham so‘nggi yillarda innovatsion ta’limni innovatsion rivojlanish shakli 
tadqiqotchi-pedagoglar tomonidan faol o‘rganilib kelinmoqda” [2, 5].

2-rasm: Shaxsga xos innovatsionlik sifatlarining turlari

Rivojlangan mamlakatlarda ijodkorlik doimiy amaliyot va raqobatdosh ustunlikning asosiy manbaiga aylanib 
bormoqda. Ijodkor shaxsning shakllanishi va rivojlanishi uning ichki va tashqi olami o‘zgarishining o‘zaro mos 
kelishi, ijtimoiy-iqtisodiy shart-sharoitlar hamda inson ontogenezi – tug‘ilishidan boshlab to umrining oxirigacha 
uzluksizlik va vorisiylikni taqozo etadigan faoliyat mazmuniga bog‘liq. Talaba shaxsining mutaxassis sifatida 
kasbiy kamol topishi, rivojlanishi o‘z mohiyatiga ko‘ra tizimli ijodiy jarayon tarzida namoyon bo‘ladi. Deyarli har 
qanday ishlab chiqarish sohasida ijodiy salohiyatga ega bo‘lgan kishi yakunda g‘alaba qozonadi. Oliy ta’limda 
o‘quv-tarbiya jarayonini innovatsion yondashuv asosida boshqarish bo‘lajak mutaxassislarning ijodiy qobiliyat­
larini rivojlantirishga, bilim va ko‘nikmalarni shakllantirish salohiyatiga aylantirish orqali uning muhandislik ongida 
innovatsiyalarga bo‘lgan munosabatni mustahkamlashga qaratilgan. O‘quv jarayoniga innovatsion yondashish 
mamlakatimizda ta’limning innovatsion turi sifatida o‘z mavqeini mustahkamlamoqda, uning asosiy yo‘nalishi 
innovatsion fikrlashni rivojlantirish, innovatsion qobiliyat va intellektual salohiyatni rivojlantirish, zamonaviy 
muammolarni hal qilishda yangi yondashuvlarni izlashdir. Bu qoidalar innovatsion oliy ta’limni rivojlantirish milliy 
ta’lim tashabbusida o‘z ifodasini topgan bo‘lib, u ijodiy shaxsni rivojlantirish va uzluksiz ijodiy o‘z-o‘zini rivojlan­
tirish, o‘z-o‘zini takomillashtirishga qodir innovatorlarni yetishtirishni ustuvor vazifa sifatida belgilab beradi. Bu 
talabalarni innovatsion bilim olishga, o‘z-o‘zini yaratuvchisi va kelajagini yaratuvchisi bo‘lishga undaydi” [5].

Jahondagi globallashuv va ta’limning integratsiyalashuvi jarayonlarida bo‘lajak muhandislarning innovat­
sion fikrlashga tayyorgarligini rivojlantirish masalasi dolzarb vazifalardan biri sifatida belgilanmoqda. Xususan, 
AQShning Garvard universitetida tashkil etilgan Career Services markazi tomonidan ish beruvchilar o‘rtasida 
o‘tkazilgan ijtimoiy so‘rov natijalariga ko‘ra ishtirokchilarning 74,8 % qismi malakali mutaxassisning muhandis­

lik-konstruktorlik kompetentligini belgilovchi muhim mezon sifatida innovatsionlik va nostandart tafakkur tarzi 
bilan bog‘liq sifatlarni belgilagan. Singapurdagi Nan’yan texnologiya universiteti Biznes maktabida ham aynan 
shunga o‘xshash so‘rovnoma natijasida 62,5 % ish beruvchilar bitiruvchining innovatsionlik sifatlarini muhim 
sifatlar qatoridagi uchlikka kiritishgan. Oliy ta’lim tizimida o‘quv jarayonini innovatsion yondashuv asosida 
tashkil qilish hamda talabalarning innovatsionlik qobiliyatlarini rivojlantirishga qaratilgan o‘qitish dasturlari va 
texnologiyalarini takomillashtirib borish, shuningdek talabalarning innovatsionlik qobiliyatlarini rivojlantirishga 
xizmat qiluvchi zamonaviy axborot-metodik ta’minotni yaratish jarayon samaradorligini oshirishga xizmat qiladi.

XULOSA VA TAKLIFLAR
Innovatsion yondashuv asosida talabalarni muhandislik faoliyatiga tayyorlash masalasi zamonaviy oliy 

ta’lim tizimining ustuvor yo‘nalishlaridan biri hisoblanadi. Tahlillar shuni ko‘rsatadiki, muhandislik ta’limida inno­
vatsion fikrlash, ijodkorlik va mustaqil qaror qabul qilish ko‘nikmalarini shakllantirish bo‘lajak mutaxassislarning 
kasbiy kompetentligini oshirishda muhim omil bo‘lib xizmat qiladi. Ta’lim jarayoniga innovatsion metod va 
texnologiyalarni joriy etish talabalarni nafaqat nazariy bilimlar bilan qurollantiradi, balki ularning amaliy faoli­
yatga tayyorgarligini ham sezilarli darajada kuchaytiradi. Shuningdek, xorijiy tajribalar tahlili innovatsion 
yondashuv asosida tashkil etilgan ta’lim tizimi muhandis kadrlarning raqobatbardoshligini oshirishga xizmat 
qilishini tasdiqlaydi.

Shu bilan birga, oliy ta’lim muassasalarida innovatsion yondashuvni to‘liq joriy etishda ayrim muammolar 
– metodik ta’minotning yetarli emasligi, amaliy mashg‘ulotlar ulushining pastligi, zamonaviy texnologiyalar bilan 
ta’minlanish darajasining yetarli emasligi kabi omillar mavjudligi kuzatilmoqda. Bu esa ta’lim jarayonini yanada 
takomillashtirish zaruratini yuzaga keltiradi.

Yuqoridagilardan kelib chiqib, quyidagi takliflarni ilgari surish maqsadga muvofiq:

•	 oliy ta’lim muassasalarida muhandislik yo‘nalishlari bo‘yicha innovatsion o‘qitish texnologiyalarini keng 
joriy etish; 

•	 ta’lim jarayonida amaliy mashg‘ulotlar va loyihaviy faoliyat ulushini oshirish; 

•	 talabalarni real ishlab chiqarish jarayonlariga yaqinlashtiruvchi dual ta’lim elementlarini joriy qilish; 

•	 pedagog kadrlarning innovatsion kompetentligini rivojlantirishga qaratilgan malaka oshirish tizimini tako­
millashtirish; 

•	 zamonaviy axborot-kommunikatsiya texnologiyalari asosida o‘quv-uslubiy bazani mustahkamlash; 

•	 talabalar orasida innovatsion fikrlash va ijodkorlikni rag‘batlantiruvchi muhitni shakllantirish. 

Mazkur takliflarni amaliyotga tatbiq etish natijasida bo‘lajak muhandislarning kasbiy tayyorgarlik darajasi 
oshadi, ularning innovatsion faoliyatga moslashuvchanligi kuchayadi hamda zamonaviy mehnat bozorida raqo­
batbardosh mutaxassis sifatida shakllanishiga erishiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00



AKTABGACHA VA
AKTAB TA’LIMI

AKTABGACHA VA
AKTAB TA’LIMI

521

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, aprel, 4(1)-son

2026. №4(1)

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


